
V.

Direttur tal-Artijiet

1. Dan huwa appell minn sentenza moghtija fil-21 ta’
Jannar 2010 mill-Bord tal-Arbitragg dwar Artijiet i
iddikjarat null rikors maghmul mill-appellanti ghall-ghanijiet

tal-art. 22(6) tal-Ordinanza dwar |-Akkwist ta’ Artijiet ghal
Skopijiet Pubbli¢i [Kap. 88].

2. ll-fatti relevanti sehhew hekk: L-appellanti kienu
notifikati b’att gudizzjarju maghmul mid-Direttur tal-Artijiet
biex igharrafhom bil-kumpens |i, fil-fehma tal-istess
direttur, kien jisthoggilhom ghat-tehid ta’ art ghal skopijiet
pubbli¢i. L-appellanti kienu tal-fehma illi I-kumpens ma
kienx wiehed xieraq u ghalhekk fit-28 ta” Novembru 2007
ghamlu rikors quddiem il-Bord tal-Arbitragd dwar Artijiet
kontra d-Direttur tal-Artijiet taht I-art. 22(6) tal-Kap. 88:
“22. (6) Meta I|-persuna li jkollha jedd ghall-kumpens ma
taccettax li l-ammont depozitat ikun wiehed adegwat, dik
il-persuna tista’ taghmel rikors quddiem il-Bord sabiex jidi
stabbilit X’ikun il-kumpens skont id-dispozizzjonijiet ta’ din
I-Ordinanza. Dak ir-rikors ghandu, taht piena ta’ nullita,
jindika I-kumpens li fil-fehma tar-rikorrent ikun dovut.”

3. Ir-rikors fil-parti relevanti tieghu jghid hekk:

“... bil-prezenti I-esponenti geghdin jikkontestaw dan il-
kumpens u geghdin jindikaw li filwaqgt li -ammont ma hux
wiehed Just geghdin jippretendu bhala kumpens tpartit ta’
art li ghandu I-gvern u allura I-intimat Direttur tal-Artijiet
liema tpartit ghandu jsir favur I-esponenti minghajr ma
tithallas ebda forma ta’ taxxa jew hlasijiet ohra mill-
esponenti u dan ged isir skond dak indikat fl-artikolu 22
tal-Kap. 88 tal-Ligijiet ta’ Malta.”

4, Id-Direttur tal-Artijiet ressaq ec¢ezzjoni preliminari
illi tghid hekk:

‘i fdan il-kaz ir-rikorrenti ma specifikawx I|-ammont
minnhom pretiz bhala kumpens gust ghall-esproprjazzjoni
fuq imsemmi u ghal din ir-raguni r-rikors ghandu jitgies
bhala null skond I-imsemmi sub-artikolu [22(6) tal-Kap.
88].”

5. Bis-sentenza tal-21 ta’ Jannar 2010 li minnha sar
dan I-appell il-Bord tal-Arbitraggd dwar Artijiet laga’ I-
eccezzjoni u iddikjara r-rikors “null u bla effett” wara li
ghamel dawn il-konsiderazzjonijiet:

“... ir-rikorrenti wiegbu ghal din |-e¢¢ezzjoni billi galu li ma
hemm ebda nullitd stante li fir-rikors minnhom promoss
huma indikaw bhala kumpens minnhom pretiz tpartit ta’
art li ghandu I-gvern u ghalhekk huma tal-fehma li kien
adempjenti mar-rekwiziti tal-ligi meta ddikjaraw li |I-

kumpens gust lilhom spettanti ghandu jkun fforma ta’ art
bi tpartit [sc. ma’ dik] lilhom mehuda;

‘i dak prospettat mir-rikorrenti huwa indubjament
argument innovattiv u jista’ ikun li huwa wiehed logiku mill-
aspett ekonomiku u ma hemm xejn Xjipprekludi lil kull
persuna li tasal fi ftehim mad-Direttur tal-Artijiet biex isir
tali arrangament. Minkejja dan, l-artikolu 22(6) tal-Kap.
jippostula rekwizit li huwa ta’ ordni pubbliku stante i
jirraviza nullita fkaz li ma jkunx segwit. L-istess artikolu
ma jaghti ebda tifsira tal-kelma “kumpens” izda din
tassumi forma monetarja fil-parti introduttorja tal-artikolu:
“Meta I-persuna li jkollha jedd ghall-kumpens ma tac¢cettax
li -ammont depozitat ikun wiehed adegwat”. B’hekk il-
kumpens li ghalih jalludi |-legislatur huwa mfisser bhala
dak il-kumpens li jkun depozitat f'’kont bankarju skond id-
dispost tal-artikoli precedenti. Isegwi ghalhekk, illi I-
kumpens li r-rikorrenti ghandu jindika fir-rikors promutur
ghandu jkun wiehed monetarju li fil-fehma tieghu ghandu
jkun aktar minn dak depozitat. Fit-test ingliz ma hemm I-
ebda divergenza minn mat-test malti bl-uzu tal-kelma
‘compensation”.

“llli 1-poter ta’ dan il-bord skond id-dispost tal-artikolu 25
huwa, inter alia, li jiffissa I-ammont ta’ kumpens li ghandu
manifestament ¢ar f'dan ir-rigward illi I-kumpens jista’ jkun
biss ta” ammont monetarju u ma hemm ebda artikolu iehor
fil-Kap. 88 li jaghti poter lil-bord li jistabilixxi forma ohra ta’
kumpens. ... “

6. L-appellanti ressqu appell minn din is-sentenza
b’rikors tat-2 ta’ Frar 2010. Fir-rikors tal-appell talbu illi din
il-qorti:

“... tirriforma s-sentenza appellata billi tikkonfermaha dwar
in-nullita tar-rikors imma tirrevokaha u tibdillha in kwantu
ma sollevatx ex officio n-nullita tal-att promotur u tal-
pro¢edura fl-interezza taghha u fi kwalunkwe kaz, stante
d-diskriminazzjoni fit-trattament, tirrimetti  [-kwistjoni
quddiem il-Prim’Awla tal-Qorti Civili b’referenza, halli tigi
dibattuta u deciza tali kwistjoni ta’ diskriminazzjoni.”

7. Fil-fatt, mela, ma hemm ebda appell mid-decizjoni
illi r-rikors maghmul taht I-art. 22(6) tal-Kap. 88 huwa null
u ma jiswiex, ghax ir-rikors tal-appell jitlob illi s-sentenza

safejn hija dwar dik in-nullita tigi konfermata. Li geghdin
jitolbu [-appellanti, minflok, hu illi din il-qorti:

8. thassar is-sentenza fejn ma qalitx ex officio
illi 1-“att promotur” (prezumibilment I-att Judizzjarju
maghmul mid—Direttur tal-Artijiet biex igharrafhom bil-
kumpens) huwa null;

9. taghmel referenza  kostituzzjonali il
Prim’Awla tal-Qorti Civili biex din tghid jekk l-appellanti
Kinux vittmi ta’ diskriminazzjoni.

10.  Ir-raguni wara dawn it-talbiet giet mill-appellanti
mfissra hekk:

“... Jekk hemm nullita tar-rikors promotur, il-Bord tal-
Arbitragg dwar I-Artijiet kellu fil-fatt jannulla |-pro¢edura
kollha inkluz l-avviz b’att gudizzjarju illi ntbaghat ghall-
finijiet tal-artikolu 22 tal-Kap. 88 tal-Ligijiet ta’ Malta ...
“Ir-raguni hija semplic¢i hafna. Fil-Kap. 88 bl-ebda mod ma
jinkwadra Direttur tal-Artijiet imma jinkwadra Kummissarju
tal-Artijiet. Dan it-tibdil fil-nomenklatura m’huwiex sanabbli
ghaliex l-att gudizzjarju m’huwiex parti mill-atti tal-kawza
imma huwa att promotur li jistiga l-azzjoni gudizzjarja bil-
maglub. Ir-rapprezentanza ta’ dipartiment hija veru fid-
direttur imma meta si tratta ta’ funzjoni pubblika, il-
persuna li tkun indikata fil-ligi jkollha d-dritt tal-azzjoni.
Irrangaw kif irrangaw id-dipartiment, taw titli lilhom
infushom illi taw, biex ikun hemm il-proc¢edura legali jridu
jottemperaw runhhom anke mal-nomenkratura illi taghti I-
ligi.

“‘Ghaldagstant stante illi l-ittra uffi¢jali ma kinitx mibghuta
mill-Kummissarju tal-Artijiet skond I-artikolu 22 tal-Kap.
88, jirrendi |-procedura kollha nulla abinizium (sic). Huwa
minnu li din |-e¢¢ezzjoni ma tqajmitx fil-bidu pero dana ma
jfissirx illi jekk hemm nullita tal-att promotur ta’ pro¢edura
specjali m’hijiex applikabbli.

“Fit-tieni lok u ta’ importanza aktar fondamentali hija I-
kwistjoni tal-kumpens. F’dan il-kaz I-esponenti kienu
geghdin isostnu illi huma m’ghandhomx ikunu trattati
diversament minn persuni ohrajn li ttehditilhom I-art anke
go Haz Zebbug stess illi flok I-art illi ttehditiihom inghataw
art ohra biex tikkumpensa.

“ll-Kummissarju tal-Artijiet ma jistax jghid illi dan m’huwiex
possibli ghaliex fil-fatt ghandu gewwa Haz Zebbug stess
fikkaz ma’ LK Limited fourth garage, Trig I-Imdina,

Zebbug fejn kienet ittiehdet biééa art u minflokha tawhom
art ohra fejn inbniet showroom.

‘Dan l-agir tal-Kummissarju tal-Artijiet tikkostitwixxi
trattament diskriminatorju u jivvjola [-artikolu 14 tal-
Konvenzjoni Ewropeja b’referenza ghall-ewwel artikolu
tal-Ewwel Protokol tal-Konvenzjoni Ewropeja tad-Drittijiet
tal-Bniedem.

‘i fuq kollox l-ammont involut bhala prezz kien ghal
kollox zbaljat.

“‘Pero I-punt tal-esponenti huwa illi huma riedu art illi |-
Kummissarju tal-Artijiet seta’ fil-fatt jaghtihom biex waqt illi
jagdi I-bzonnijiet tal-komunita, ma jaghmilx piz zejjed u
sproporzjonat fughom.

“Illi din il-kwistjoni ma setghetx titgajjem quddiem il-Bord
tal-Arbitragg dwar I-Artijiet. Ir-raguni hija sempli¢i ghaliex
iI-Bord tal-Arbitragg dwar |-Artijiet m’huwiex qorti illi
quddiemha tista’ titqangal kwistjoni simili.

‘Min-naha l-ohra, issa li l-esponenti geghdin quddiem
Qorti tal-Appell, din il-kwistjoni tista’ titganqal u din il-gorti
tista’ tirreferi I-materja tad-diskriminazzjoni fil-konfront tal-
esponenti quddiem il-Prim’Awla tal-Qorti Civili.”

11. Id-Direttur tal-Artijiet wiegeb fil-11 ta’ Frar 2013 u
fisser ghala, fil-fehma tieghu, I-appell ghandu jigi michud.
12.  Fil-fehma ta’ din il-qorti z-zewg aggraviji tal-apellanti
huma hziena u, anzi, jogorbu lejn il-frivolu.

13. L-ewwel aggravju hu illi I-ewwel att gudizzjarju illi bi
twegiba ghalih I-appellanti fethu dawn il-pro¢eduri tallum
sar mid-Direttur tal-Artijiet meta kellu jsir mill-Kummissarju
tal-Artijiet. Ghalkemm huwa minnu illi d-Direttur tal-Artijiet
u I-Kummissarju tal-Artijiet huma l-istess persuna fizika,
iz-zewg karigi huma differenti, u dak li kellu jsir mill-
Kummissarju tal-Artijiet ma setax isir mid-Direttur tal-
Artijiet.

14.  Bla ma tidhol fil-meritu jekk att gudizzjarju li kellu
jsir mill-Kummissarju tal-Artijiet setax validament isir mid-
Direttur tal-Artijiet, il-qorti tosserva illi dan [|-“att
gudizzjarju” ma kienx fl-atti tal-kawza quddiem il-bord u
langas huwa fl-atti tal-kawza quddiem din il-qorti. Fir-
rikors tat-28 ta’ Novembru 2007 li bih l-appellanti fethu I-
proceduri quddiem il-bord ma jinghata ebda taghrif li bih
dan l-att gudizzjarju seta’ jigi identifikat, la jekk huwiex ittra
gudizzjarja jew xi att iehor bhal ¢edola ta’ depozitu, la jekk

sarx quddiem qorti u, fdak il-kaz, quddiem liema qorti, jew
guddiem il-bord, u mqgar id-data tal-att. Huwa biss fir-
rikors tal-appell illi sar accenn en passant illi I-att kien ittra
ufficjali.

15. Kif seta’ I-bord ikun mistenni li ex officio jiddikjara
null att gudizzjarju li ma nghata ebda taghrif utli dwaru?
Jekk I-appellanti jippretendu illi I-att huwa null u jridu |i jigi
annullat, kien imisshom imxew b’ghaqal akbar minn dak i
wrew fl-istruzzjoni ta’ dan il-kaz, u ma jistghux jippretendu
illi din il-gorti issa taghmel tajjeb ghan-nuqqas ta’ ghaqal
taghhom.

16. Dan l-aggravju, li I-gorti tqgisu bhala ghal kollox
fieragh, huwa michud.

17.  Fit-tieni aggravju l-appellanti jghidu illi saret
diskriminazzjoni maghhom ghax lil haddiehor inghatat art
bi tpartit ma’ dik li ttiehdet ghal skopijiet pubblici waqt illi
filkkaz taghhom ma sarx dak it-tpartit. Ghalhekk talbu
referenza kostituzzjonali.

18. Qabel ma taghmel referenza bhal dik din il-gorti,
bhal kull qorti illi quddiemha tintalab referenza
kostituzzjonali, trid tara jekk ghallingas hemmx il-premessi
ta’ fatt li fughom imbaghad il-qorti ta’ kompetenza
kostituzzjonali tkun tista’ tghid hemmx il-ksur ta’ drittijiet li
dwaru jilmentaw |-appellanti.

19. Kif sewwa tghid is-sentenza appellata — u kif jidher
illi issa qeghdin jagblu Il-appellanti, billi ma ressqu ebda
aggravju dwar hekk — il-bord jista’ jillikwida biss kumpens
fi flus. Dan ma jfissirx illi bi ftehim bejn il-Kummissarju tal-
Artijiet u s-sidien il-kumpens ma jistax jinghata in natura,
bi tpartit. Fil-kaz tallum izda ma ngiebet ebda prova (i) illi
tassew hemm art illi tista’ tinghata lill-appellanti flok dik li
ttiehdet ghal skopijiet pubbli¢i, u (ii) illi saru trattativi, barra
mill-pro¢eduri gudizzjarji, ghal ftehim dwar tpartit ta’ art u
I-Kummissarju tal-Artijiet, minghajr raguni tajba, irrifjuta li
jaghmel dak it-tpartit fcirkostanzi fejn ma’ haddiehor
ghamel tpartit.

20. Jekk l-appellanti riedu juru illi maghhom saret
diskriminazzjoni kien imisshom imxew b’ghaqal akbar
minn dak li wrew fl-istruzzjoni ta’ dan il-kaz, u ma jistghux
jippretendu illi din il-qorti issa taghmel tajjeb ghan-nuqqgas
ta’ ghagal taghhom.

21. Dan l-aggravju wkoll, li I-gorti wkoll tgisu bhala ghal
kollox fieragh, huwa mic¢hud.

22.  ll-qgorti ghalhekk tichad I-appell u tikkundanna lill-
appellanti jhallsu l-ispejjez, kemm tal-ewwel grad kif ukoll
ta’ dan l-appell.

Inoltre billi I-Qorti hi tal-fehma li dan |-appell kien wiehed
fieragh, wara li rat il-paragrafu 10(1) tat-Tariffa A tal-Kap.
12 tikkundanna lill-appellant ghall-hlas ta’ spejjez
addizzjonali lir-Redistratur fis-somma ta’ sitt mitt euro
(€600).

< Sentenza Finali >

